
redenje teritorije grada ili nekih nje-
' | govih dijelova u smislu planiranja
njegove upotrebe i Zeljenog razvoja
ima dugu historiju. Organizovanu gradevin-
sku akciju, istina vrlo aproksimiranu, u odno-
su na suvremene smisljene zahvate u terito-
rijima gradova, imamo u Gracanici jo$ kra-
jem XVII stoljeca. Na tadasnjem neizgrade-
nom gradskom zemljistu, koje je obuhvata-
lo rijecnu terasu dna doline rijeke Sokolu-
$e, Ahmed-pasa Budimlija je izgradio osno-
vne urbane sadrzaje i time utemeljio gracani-
¢ku carsiju.! Lokacijom svojih gradevina, on
je odredio mjesto i usmjerio pravac razvoja
carsije kao i smjer glavne carsijske ulice, koji
je zadrzan i danas. Time je prakti¢no sve do
danas odredena i namjena navedenog dijela
grada, za poslovne i javne funkcije. Mozemo
slobodno reci da gracanicka carsija, kao hi-
storijsko-urbano jezgro grada, ostaje kao je-
dan od osnovnih elemenata za trajno ocuva-
nje u svim budué¢im planovima uredenja te-
ritorije grada.

Tog tipa je bila i akcija austro-ugarskih
vlasti sa podmetanjem pozara 1895. godi-
ne, kada je izgorio dio carsije, a potom izgra-
dnja novih objekata, ali sada sa znatno $irim i
pravijim ulicama u centru grada.? U periodu
1895. - 1898. godine regulisana je desna oba-
la Sokoluse, izgradnjom nasipa za uskotracnu
zeljeznicku prugu, sa stanicom, a do 1901. go-
dine je sredstvima kotarske i okruzne vlasti,
izgradnjom kamenog zida i keja, regulisana i
lijeva obala rijeke. Time su u centru Gracani-

ce oformljene 4 paralelene ulice, pravcem sje-
ver - jug, koje su i danas najvaznije prometni-
ce izmedu sjevernog i juznog dijela grada.

Ozbiljniji pristup uredenju i planiranju
gradskog teritorija pocinje sa prvom urbani-
stickom planskom dokumentacijom Graca-
nice donesenom 1959. godine’ Ovo urbani-
sticko rjeSenje je zamisljeno samo kao etapa
u izradi i donosenju urbanistickog plana gra-
da, a u datom momentu je trebalo da poslu-
zi kao osnov pri rjeSavanju tadasnjeg goruceg
problema Gracanice a to je snabdijevanje pi-
tkom vodom. Tekstualni dio studije bio je od-
$tampan na 142 stranice, a u prilogu je imao
desetak karata i planova.

Studija polazi od ¢injenice da grad Graca-
nica, 1959. godine, ima oko 6500 stanovnika
i da bi se njegov broj u narednih 30 godina tj.
u 1989. godini mogao povecati na 11800 sta-
novnika. U skladu s tim, predvidene su i broj-
ne akcije na urbanom razvoju grada. Plani-
rano je da se asfaltiraju ulice, prije svega gla-
vna, zatim da se izgradi novi vatrogasni dom
sa tornjem, da se ukinu postoje¢a musliman-
ska groblja u gradu i da se formira novo cen-
tralno groblje, negdje u zapadnom dijelu Gra-
Canice, povrsine od oko 2,5 ha. Urbanisticko
rjeSenje Gracanice predvidalo je nemino-
vno spajanje grada prugom Sirokog kolosi-
jeka sa prugom Doboj - Tuzla, na stanici So-
ckovac, prije svega, zbog povecanja proizvo-
dnje i izvoza kre¢njaka iz kamenoloma Sklop.
Na novoj trasi pruge (umjesto tadasnje tra-
se uskotracne pruge) glavna gradska Zeljezni-
cka stanica bi bila u juznom dijelu Gracanice,
kod Etivaze, a oko nje bi se izgradila privre-
dna zona.*

Interesantni su bili i planovi u oblasti obra-
zovanja, djecje zastite, kulture i sporta na teri-
toriji Gracanice. Tako su, izmedu ostalog, pre-
dvidena dva obdanista, tri sportska igralista
(u Srpskoj Varosi, izmedu Rijecke i Ritasica i
Cirisu, te fiskulturni park izmedu Sokoluse i
Javora), izgradnja jo$ dvije potpune osnovne
$kole (od kojih ona u predjelu Cirisa, ispod

vode Mahala, do 1966. godine), srednje po-
ljoprivredne skole, zatim gimnazije i srednjo-
skolskog internata za 100 daka (iznad Ciriga).
Tadasnji Dom kulture (zgrada Osman-kape-
tanove medrese) trebala je da se iskoristi za
potrebe drustvenih i politickih organizacija
(Savez komunista, Socijalisticki savez i sl.) ili
eventualno za Zavicajni muzej, a da se izgradi
novi Dom kulture, koji bi ujedno bio i Omla-
dinski dom.

Prostor danasnjeg novog naselja Ciri§ 1T
(tzv. Dedinje), u povrsini od 0,5 ha, po ovom
planu, trebalo je da se rezervise za takozva-
ne specijalne potreba (JNA, PAZ). Buduca
zgrada gimnazije trebalo je da bude na pro-
$irenom prostoru greblja, nekadasnje dzamije
Potok, a zgrada poljoprivredne $kole uz Do-
nju osnovnu skolu.

Veterinarska stanica se ve¢ gradila u ju-
znom dijelu grada. Od administrativno-upra-
vnih zgrada, predvidena je izgradnja objekta
Sreskog suda sa 3 sudnice i 8 kancelarija, a
u njoj bi se smjestila i gruntovnica sa arhi-
vom. Gradila bi se i zgrada Komunalne i Tr-
zne uprave, sa oko 8 prostorija.

Ovaj plan je predvidao izgradnju Siroke pje-
$acke prometnice izmedu Zeljeznicke stanice
(danas autobuske) i glavne carsijske ulice. Ali
ni do danas to nije uradeno pa je taj potez na-
juze grlo za pjeSacki promet u gradu.

U periodu od 1961. - 1963. godine izgraden
je vodovod iz Sokola.” Sedamdesetih godina
pocinje izrada i donoSenje ozbiljnijih studi-
ja i planova za uredenje teritorija grada, pa i
op¢ine. Prostorni plan za dolinu rijeke Sprece,
a time i za vedi dio op¢ine Gracanica sa grad-
skim jezgrom, donesen je 1972. godine.® Inte-
resantno je da je nesto ranije uradena plan-
ska dokumentacija za naselje Bosansko Petro-
vo Selo u okviru tadasnje gracanicke opcine.
Radi se o generalnom urbanistickom planu
tog naselja, koji je donesen 1969. i regulacio-
nom planu, koji je donesen 1970. godine.

Nakon donos$enja Zakona o prostornom
uredenju Republike Bosne i Hercegovine,
1974. godine, Gracanica je kao grad dobi-
la svoj prvi savremeni urbanisticki plan ve¢
1976. godine.” Za potrebe toga plana je ura-
deno nekoliko elaborata, a koristeni su i neki
drugi materijali.® Njegove smjernice, a prije
svega planirana namjena pojedinih gradskih
povrsina, za veci dio Gracanice, su dugo, pa i
do danas bile osnovne planske odrednice za
uredenje i razvoj gradskog teritorija.

Urbanisticki plan grada Gracanice iz 1976.
godine dao je jasne perspektive buduceg ko-
ristenja pojedinih dijelova teritorije grada,
prije svega, vodeci racuna o njihovoj namje-
ni. Plan je po prvi put definisao prostor obu-
hvata centra (sredista grada).

Konstatovano je dotadasnje neracionalno
koristenje gradske teritorije, ali je predvide-
no angazovanje i novih povrsina, namijenje-
nih kako za stanovanje, tako i za ostale grad-
ske funkcije. Znacajnije buduce $irenje Gra-
¢anice bilo je predvideno isklju¢ivo u pravcu
sjeverozapada. Kao centar grada, definisan je
prostor Carsije, uz prosirenje na jug do zgra-
de Elektrdistribucije i na sjever do iza zgrade
op¢ine. Na zapadu bi, po tom planu, centar
grada obuhvatao donji dio mahale Ciris. Ovaj
prostor bio je predviden za smjestaj svih ja-
vnih funkcija, sadrzaja i objekata za snabdije-
vanje opcegradskog karaktera. Sto se tice vi-
sine objekata u centru, objekti u starom dijelu
grada predvideni su sa 3, a nizvodno niz So-
kolusu i sa 5 etaza. Zanimljivo je da je i da-
nas gotovo nemoguce dobiti saglasnost op¢i-
ne za izgradnju zgrada u centru Gracanice od
2-3 sprata.

Pored gradskog centra, planom se predvi-
dao i razvoj jednog gradskog podcentra na
potezu “Stamparija” (danasnji “Grin”) - no-
gometno igraliSte. Zona kolektivne stambene
izgradnje je predvidena na jugu sve do Donje
osnovne $kole, zatim ispod mahale Ritasici i
na sjeverozapad, ka mahali Javor. Individual-
na stambena izgradnja predvidala se prema

mahalama i na padinama okolnih brda kao i
preko puta “Fortune”

Juzno od puta Tuzla - Doboj ve¢ je bila
predvidena obilaznica (nova trasa puta kroz
Sprecko polje). Izmedu njih planiran je ra-
zvoj buduce privredne zone grada (danasnja
industrijska zona).

Za potrebe Skolstva, ovim urbanistickim
planom bilo je predvideno pet lokaliteta: uz
tadasnje dvije osnovne skole, na mjestu da-
nasnjih srednjih $kola, ispod Ritasica i iznad
sadasnjeg naselja Bazen. Zdravstvo je treba-
lo da se razvija na postojecoj lokaciji bolnice
i brdu Vukni¢. Budu¢a medugradska autobu-
ska stanica je planirana na jugu grada, na ze-
mljistu Sabiéa. Rezervisane su povrsine ispod
obilaznice oko puta za Sockovac, a na Hajri-
nom brdu bilo je predvideno novo partizan-
sko spomen-groblje.

Zapadnim dijelom Gracanice bila je pre-
dvidena izgradnja obilaznice regionalnog
puta za Srnice trasom: Hadzijina voda - Ga-
jevi —Drijenca - iznad Javora - Sklop. Zbog
dinami¢nog razvoja grada, kako u pravcu za-
hvatanja sve novih i novih teritorija, tako i
povecanja intenziteta i promjena namjena
koristenja prostora, donosene su odluke o
izmjenama tog urbanistickog plana (1977.,
1979.,1981.,1988.,1989.1i 1999. godine).’

Vremenom se odredeni dijelovi grada Gra-
anice, zbog svog znacaja i opterecenosti ra-
zli¢itim funkcijama, suo¢avaju sa brojnim ra-
zvojnim problemima. Zato se tokom osam-
desetih godina pristupa izradi i donoSenju
niza regulacionih planova. Prije svega, to se
odnosi na centar grada, kao istorijsko-urbano
jezgro Gracanice, sa brojnim javnim i poslo-
vnim funkcijama, a zatim i na dijelove grada
sa planski usmjerenom intenzivnom kolekti-
vnom i individualnom izgradnjom.'

Centar Gracanice, koji obuhvata staru car-
$iju, dijelove okolnih mahala koji se naslanja-
ju na carsiju i dio grada sa objektima za javne
funkcije, nametnuo se kao najakutniji pro-

storno-urbani problem. Nakon visegodi$njih
aktivnosti'!, regulacioni plan centra grada
uraden je i usvojen 1984. godine.'

Krajem sedamdesetih godina uradeno je
viSe urbanistickih redova za uze centre na-
selja koja su bila zahvacena jacom urbani-
zacijom i izgradnjom, uglavnom pored ma-
gistralnih puteva. To su naselja: Miri¢ina, Do-
nja Orahovica, Donja Lohinja, Pribava i Do-
borovci (SL. gl. opstine Gracanica 9/77, izmje-
ne 2/7917/79) kao i Stjepan Polje (5/79).

Znacajan je i prostorni plan opstine Graca-
nica u onom dijelu koji razmatra razvoj gra-
da i njegovo mjesto i ulogu kao opcinskog
centra.”

U ratnom periodu 1992. - 1995. godina kao
i u prvim godinama posle rata nije bilo zna-
¢ajnijih aktivnosti oko prostorno-planske do-
kumentacije grada. Medutim, u nekoliko za-
dnjih godina, narasle potrebe i problemi za-
htijevaju vise rada na azuriranju postojece i
izradi nove planske dokumentacije. Prosiriva-
njem prostornog obuhvata i drugim tekuéim
izmjenama znacajnije je noveliran regulacio-
ni plan centra grada', a zatim i Bazena. Urba-
nisticki plan grada izmijenjen je 1999. godine
promjenom namjene nekih povrsina.”®

U toku je proces izrade i donosenja novog
urbanistickog plana grada Gracanice za peri-
0d 2001. - 2020. godine. To bi bio tre¢i urbani-
sticki plan grada, poslije urbanistickog rjese-
nja iz 1959. godine i onog iz 1976. godine. Ne-
davno je, poslije prikupljanja dokumentacije i
izrade materijala, na Op¢inskom vije¢u Gra-
¢anica usvojen njegov nacrt kao i nacrt odlu-
ke o njegovom provodenju.'® Nacrt urbanisti-
ckog plana se sastoji iz sljedecih dijelova: tek-
stualnog dijela, sa preko stotinu stranica, gra-
fickog dijela sa kartama, razmjera 1:20000 i
1:5000 i planovima razmjera 1:2500, zatim
od priloga i dokumentacione osnove. Nakon
ovih nacrta, slijedi provodenje javne rasprave
u organizaciji nadlezne op¢inske sluzbe, sje-
dnica savjeta urbanistickog plana, razmatra-

nje primjedbi i dorada od strane Instituta za
arhitekturu, urbanizam i prostorno planira-
nje iz Sarajeva. Nakon svega, slijedi kona¢no
usvajanje novog urbanistickog plana grada
Gracanice od strane Op¢inskog vijeca.

U odnosu na Urbanisticki plan iz 1976. go-
dine, ovim planom, kao jedinstveno urbano
podrudje se smatra teritorij grada Gracanice
i prigradskog naselja Pribava kao i poljopri-
vredno zemljiste, juzno od magistralnog puta
Tuzla - Doboj, sve do rijeke Sprece.

Ovaj dokument u prvom dijelu konstatu-
je ukupno stanje grada Gracanice, prije svega
na urbanom planu. Zatim detaljno razradu-
je 1 prostorno definiSe planska opredjeljenja
iz prostornog plana op¢ine koja se odnose na
prethodno definisani teritorij grada u ovom
urbanistickom planu. Koncept buduce pro-
storne organizacije grada polazi od pretpo-
stavljenih preko 20000 stanovnika Gracani-
ce u 2021. godini. Urbana zona grada je pro-
$irena i podijeljena na uzu, povrsine od 563
ha (5,6 km?), tj. sadasnja Gracanica i Siru od
471 ha (4,7 km?), koja obuhvata Pribavu, po-
ljoprivredno zemljiste u polju i buducu banj-
sko-rekreacionu zonu.

Sadasnji trend razvoja grada usmjerava ga
sve viSe na magistralni put (ulica Branilaca
grada), pa mu je potrebno dati ve¢i urbani
nivo i pretvoriti ga u gradski bulevar i nje-
govu buducu okosnicu, zajedno sa postoje-
¢om glavnom gradskom ulicom, pravca sje-
ver - jug.

Sto se tice buduée stambene izgradnje, pre-
dvidena je uglavnom individualna - sa po-
slovno-javnim prizemljima i spratno$¢u do
P+4ili 5.

Gracanica treba da se razvija u subregi-
onalni centar, osobito u nekim privrednim
djelatnostima (turizam, banja, mala privre-
da, nove tehnologije, zdrava hrana). Predvi-
dena su tri gradska centra: prvi je sire podru-
¢je sadasnjeg centra grada, sa historijsko-ur-
banim jezgrom - Carsijom, sa tradicionalnim

gradskim usluznim funkcijama i odredenom
funkcijom stanovanja; drugi je juzno od no-
gometnog stadiona, sa nekim gradskim fun-
kcijama, stanovanjem i trgovinom, dok je tre-
¢i gradski centar u $irem podrucju “Feringa”
i “Fortune”, sa funkcijama proizvodnje, trgo-
vine i sajma.

Nacrt odluke o provodenju Urbanistickog
plana Gracanice sadrzi opis urbanog podru-
¢ja naselja Gracanica sa Pribavom, zatim deta-
ljan spisak katastarskih parcela prema njihovoj
predvidenoj namjeni, rezime gradenja, defini-
$u se spomenici kulturno-historijskog nasljeda
i uslovi za uredenje prostora i izgradnju.

Treba spomenuti i odredene nedostatke u
tekstualnom dijelu nacrta urbanistickog pla-
na Gracanice."”

Na osnovu analiticko-dokumentacione
osnove ranijeg prostornog plana op¢ine i no-
vih podataka, uraden je i usvojen nacrt no-
vog prostornog plana op¢ine, takode za peri-
od 2001. - 2020., koji je prosao i javnu raspra-
vu. Konacno je u 2003. godini usvojen i pro-
storni plan op¢ine Gracanica.'

Sasvim je razlozno konstatovati da grad i
op¢ina Gracanica do sada imaju zavidan nivo
obuhvacenosti prostorno i urbanisticko-
planskom dokumentacijom. I pored toga, in-
tenzivan urbani razvoj i ogromno usloznja-
vanje infrastrukture, zadnjih godina je na-
metnuo neke prostore, naselja i dijelove na-
selja, kao akutan problem u uredenju prosto-
ra. Prije svega, tu se misli na dijelove naselja
pored magistralnog puta Tuzla - Doboj (Do-
nja Orahovica, Stjepan Polje), zatim nove in-
dustrijske zone (Gracanica - ispod magistra-
le, Donja Lohinja) i, posebno, na najuzi cen-
tar grada tj. Carsiju. Svakako je vazno planski
usmjeravati i razvoj buduceg banjsko-rekrea-
tivnog centra oko termalnih voda.

(FUSNOTE)

! Rusmir Djedovi¢, Ahmed pasa Budimlija, osni-
vac gracanicke carsije, Biljeg vremena, br. 2, od
15.9.1993. g. Gracanica, 1993.

Izgleda da je Austro-Ugarska upravo to radila i
u drugim bosanskim c¢arsijama, sa ciljem radi-
kalnih zahvata u eliminisanju starih, uskih i kri-
vudavih sokaka i zamjenjivanja niskih drvenih
ducana, zanatskih radnji i javnih objekata sa ve-
¢im i tvrdo zidanim.

Gracanica studija urbanistickog rjesenja, Sara-
jevo, 1959. Autor studije je ing. arh. Anatol Ki-
rjakov, a u dokumentaciji najvise mu je poma-
gao prof. Stanko Durkin. Studija je uradena za tri
mjeseca, a $to je interesantno, za geodetsku po-
dlogu je imala samo planove razmjera 1:3125
koje je uradila Austro-Ugarska jo§ davne 1883.-
85. godine. Sva kasnija planska dokumentacija
koristi kao podloge nove katastarske planove R
1:2500 i R 1:1000 , nastale aerofotogravimetrij-
skim snimanjem 1971 godine.

Zanimljivo je da je idejni projekat normalne
pruge Gracanica - Sockovac postojao jo$ dosta
ranije, a 1953. godine je revidiran od strane ko-
misije za reviziju glavnih projekata pri Glavnoj
direkciji jugoslovenskih Zeljeznica i odobren rje-
$enjem R. K. br.224/53 0od 3. VIII 1953. g. Tada je
ukupna predrac¢unska suma za njenu izgradnju
iznosila oko 139 miliona dinara, ali je ve¢ 1959.
godine povecana na oko 190 miliona dinara.

U op¢inskoj arhivi i drugim arhivama nisam na-
$ao projekat tog vodovoda.

Prostorni plan Sprecke doline,Skupstina opsti-
ne Gracanica,Urbanisticki zavod S.R. BiH, maj,
1972.

Gracanica, Urbanisticki plan, Skups$tina opstine
Gracanica, Urbanisticki zavod Bosne i Hercego-
vine, Gracanica-Sarajevo, 1976. Za njegovu rea-
lizaciju je usvojena odluka o provodenju plana
(Sluzbeni glasnik opstine Gracanica, broj 6/76).

Demografski razvoj, projekcija drustveno-eko-
nomskog razvoja i historijski razvoj opstine, tu-
mac za inzinjersko-geolosku kartu grada, drus-
tveni plan razvoja opstine ( 1976-80). Kao po-
dloga su planovi 1: 2500.

Objavljene u Sluzbenom glasniku opstine Gra-
¢anica broj: 2/77,3/77, 6/77, 2179,

Bazen, 1985 (SL. gl. opstine Gracanica br. 13/85),
Jug, 1985 (13/85), Korica han, 1987 ( 9/87), Va-
ros, 1987 ( 9/87), Drafniéi, 1987 ( 9/87). Takode
su doneseni planovi parcelacije za neke dijelove
grada kao $to su: Drama, Cica, Centar, Lipa, Ci-
ris, Varos, Hajdarevac.

0Od 1980. godine se radi programska studija cen-
tra, na osnovu koje se raspisuje natjecaj na ni-
vou bivse drzave za urbanisticko rjesenje cen-
tra grada. Nakon brojnih rjesenja sa prilozenim
maketama, od kojih su neka bila izuzetno hrabra
iradikalna, usvojeno je ono koje ¢uva ambijent i
tradicionalne vrijednosti gracanicke carsije.

Radio ga je urbanisticki zavod grada Zagreba sa
nosiocem zadatka dipl. ing. arh. Zoranom He-
barom. Odluka o usvajanju, SI. list op. 12/84, iz-
mjene 1990. (fasade katalogizirane) i vise dopu-
na (povecani gabariti objekata, povecana spra-
tnost, SL. gl. op. 4/90))

Uraden je nacrt Prostornog plana 1985. godi-
ne, ali nije nikada zvani¢no usvojen jer je sve do
pocetka posljednjeg rata materijal bio na ocje-
ni u Ministarstvu za prostorno uredenje Bo-
sne i Hercegovine. Za njegovu analiticku osno-
vu je uradeno niz studija, od kojih spominjemo
sljedece: Prirodni izvori i uslovi, Privreda, sta-
novnistvo, sistem naselja, istorijske vrijednosti.
Pracen je i nizom grafickih, tj. kartografskih pri-
loga.

Odluka o provodenju novelacije usvojena je
2001. g. ( SL gl. op. 7/01).

U tom periodu su doneseni jo$ neki planski do-
kumenti: idejno rjesenje Regulacionog plana za
Industrijsku zonu u Gracanici 1997. g (SL. gl. op.
3/97), Urbanisticki red Stjepan Polje 2, iz 1998.
g. (S gl. op. 2/98), Plan parcelacije Hajdarevac 2
iz 1999. g. (SL. gl. 1799), Novelacija regulacionog
plana Bazena iz 2001. g. ( SI. gl. op. 7/01), Urbani-
sticki projekat Trznica i pijaca, usvojen 2002. g.
Novembra 2002. godine Opcinsko vijece Gra-
¢anica donijelo je odluku o pristupanju izradi
novog urbanistickog plana grada. Nakon obja-
vljenog konkursa, nosilac pripreme plana je, na
osnovu prispjelih ponuda, odabrao najpovoljni-
jeg ponudaca, tj. Institut za arhitekturu, urbani-
zam i prostorno planiranje iz Sarajeva. Paralelno
su vréene pripreme za izradu prostornog plana
op¢ine i urbanistickog plana grada.

To se prije svega odnosi na veci broj materijal-
nih gresaka u dijelu teksta o kulturno-historij-
skom nasljedu u gradu. Tako npr. na str. 122 se
kaze da je Carsijsku dZamiju podigao Ahmed-
pasa Budimlija izmedu 1593. -1595., a malo da-
lje da je graditelj Sahat kule Ahmed-pasa Budi-
mlija i da je sagradena 1686. godine?

Usvojen je na sjednici op¢inskog vijeca Gracani-
ca, 1.12.2003. godine.



